
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Пöрадок да условиеяс йылысь, кор том семьяöс лыддьöны, мый сылöн эм тырмымöн чöжöс либö мукöд сьöм, медым вештыны арталан (шöр) донсö оланінысь, мый лоö  оланін ньöбöм вылö субсидияысь унджык,   сы лыдын оланін вылö ипотечнöй  кредит либö олан жыр ньöбöм вылö  либö ас керка стрöитöм вылö заём босьтігöн медводдза взнос мынтöм вылö 
"2002 – 2010 вояс вылö "Оланін" федеральнöй торъя мога уджтаслöн "Том семьяясöс оланінöн могмöдöм" уджтасув збыльмöдöм могысь том семьяяслы оланін ньöбöм вылö субсидияяс сетан правилöяс вынсьöдöм йылысь" Россия Федерацияса Правительстволöн 2006 во май 13 лунся 285 №-а шуöм олöмö пöртöм могысь Коми Республикаса Правительство шуис:

1. Вынсьöдны  Пöрадок да условиеяс йылысь, кор том семьяöс лыддьöны, мый сылöн эм тырмымöн чöжöс либö мукöд сьöм, медым вештыны арталан (шöр) донсö оланінысь, мый лоö  оланін ньöбöм вылö субсидияысь унджык,   сы лыдын оланін вылö ипотечнöй  кредит либö олан жыр ньöбöм вылö  либö ас керка стрöитöм вылö заём босьтігöн медводдза взнос мынтöм вылö, кындзи индöма содтöдын.
2. Тайö шуöмсö збыльмöдöм бöрся видзöдны Коми Республикаса Юралысьöс вежысь И.А. Кутаевалы.

Коми Республикаса Юралысь                                                             В. Торлопов

Сыктывкар

2007 вося июль 4 лун

133 №

ВЫНСЬÖДÖМА
Коми Республикаса Правительстволöн 

2007 во июль 4 лунся 133 №-а шуöмöн

(содтöд)

ПÖРАДОК ДА УСЛОВИЕЯС
йылысь, кор том семьяöс лыддьöны, мый сылöн эм тырмымöн чöжöс либö мукöд сьöм, медым вештыны арталан (шöр) донсö оланінысь, мый лоö  оланін ньöбöм вылö субсидияысь унджык,   сы лыдын оланін вылö ипотечнöй  кредит либö олан жыр ньöбöм вылö  либö ас керка стрöитöм вылö заём босьтігöн медводдза взнос мынтöм вылö
1. Тайö Пöрадоксö да условиеяссö лöсьöдöма "2002 – 2010 вояс вылö "Оланін" федеральнöй торъя мога уджтаслöн "Том семьяясöс оланінöн могмöдöм" уджтасув збыльмöдöм могысь том семьяяслы оланін ньöбöм вылö субсидияяс сетан правилöяс вынсьöдöм йылысь" Россия Федерацияса Правительстволöн 2006 во май 13 лунся 285 №-а шуöм серти (водзö – Россия Федерацияса Правительстволöн шуöм) да найö збыльмöдöны могъяс, кутшöмъяс артмöны, кор том семьяöс лыддьöны, мый сылöн эм тырмымöн чöжöс либö мукöд сьöм, медым вештыны арталан (шöр) донсö оланінысь, мый лоö  оланін ньöбöм вылö субсидияысь унджык (водзö – том семья, кодлöн эм колана мында чöжöс).

2. Том семьяöс тырмымöн чöжöсаöн лыддьö  Коми Республикаса йöзöс велöдан да вылыс тöдöмлун министерство (водзö – Министерство).
3. Том семьяöс тырмымöн чöжöсаöн лыддьöм могысь том семья сетö Министерствоö шыöдчöм татшöм документъяскöд öттшöтш:

1) шыöдчысьлöн да йöзлöн, кодъясöс индöма сылöн семьяö пырысьясöн, паспорт копияяс, а сідзжö документ копияяс, кутшöмъяс эскöдöны шыöдчысьлысь да йöзлысь, кодъясöс индöма сылöн семьяö пырысьясöн, рöдвуж йитöдъяс (челядьлöн чужöм йылысь эскöдана гижöд, гöтрасьöм йылысь эскöдана гижöд да мукöд);
2) том семьялысь сьöм чöжöссö эскöдысь документъяс "Семьяö быд пырысьлысь шöр чöжöс да öтка олысь гражданинлысь чöжöс арталігöн налы государствосянь отсöг сетöм могысь чöжöс сикас лыддьöг йылысь"  Россия Федерацияса Правительстволöн 2003 во август 20 лунся 512 №-а шуöм серти (эм кö тырмымöн сьöм, медым вештыны арталан (шöр) донсö оланінысь, мый лоö  оланін ньöбöм вылö субсидияысь унджык, банковскöй вкладъяс вылö индöм документъяс оз петкöдчыны);
3) банксянь справка, кутшöм эскöдö, мый том семьяö пырысьяслöн эм банкын видзан сьöм (эмöсь кö банковскöй вкладъяс);

4) том семьяö öти (либö кыкнан) пырысьыслы  кредит сетан позянлун йылысь кредитнöй организациялöн решениеысь гижöд да кредит вештан график (том семьялöн абу кö тырмымöн сьöм вештыны арталан (шöр) донсö оланінысь, мый лоö  оланін ньöбöм вылö субсидияысь унджык).
4. Министерство регистрируйтö том семьяяссянь воöм шыöдчöмъяссö документъяс содтöмöн да котыртö удж тайö Пöрадоклöн 3 пунктын  индöм документъясын сетöм юöръяс прöверитöм кузя.
5. Министерство бергöдö том семьяяслысь шыöдчöмъяс документъяс содтöмöн сэк, кор гозъя пиысь öтиыслöн  либö абу тыр семьяын батьыслöн либö мамыслöн арлыдыс 30 арöсысь  унджык.
6. Министерство тайö Пöрадоклöн 3 пунктын индöм документъяс регистрируйтан лунсянь 10 уджалан лун чöжöн примитö том семьяöс, мый сылöн  эм  тырмымöн чöжöс, лыддьöм (абу лыддьöм) йылысь решение да 5 уджалан лун чöжöн гижöмöн юöртö том семьялы примитöм решение йылысь.

7. Министерствоöн том семьяöс, мый сылöн  эм  тырмымöн чöжöс, абу лыддьöм йылысь решение  примитöм вылö подувнас лоöны:

1) документъяс, кутшöмъяс оз эскöдны том семьялысь тырмымöн чöжöссö либö сьöмсö, медым вештыны арталан (шöр) донсö оланінысь, мый лоö  оланін ньöбöм вылö субсидияысь унджык;

2) том семьяясöн сетöм документъясын Министерствоöн казялöм юöръяс, мый оз лöсявны збыльыслы.

8. Чöжöс либö мукöд сьöм арталöм могысь, медым лыддьыны том семьяöс, мый сылöн эм  тырмымöн чöжöс, Министерство тöд вылö босьтö арталан (шöр) донсö оланінысь, мый лоö  оланін ньöбöм вылö субсидияысь унджык, формула серти:

ЧСтЖ = СтЖ – С,

кöні:

ЧСтЖ – арталан (шöр) доныс оланінысь, мый лоö  оланін ньöбöм вылö субсидияысь унджык;
СтЖ – оланінысь арталан (шöр) дон, мый арталöма Россия Федерацияса Правительстволöн шуöм серти;

С – оланін ньöбöм вылö субсидия мында, мый арталöма Россия Федерацияса Правительстволöн шуöм серти.

9. Том семьялöн аслас да (либö) заёмöн босьтöм сьöм ыдждаыс кö öткодь либö унджык оланінлöн арталан (шöр) донысь, мый лоö  оланін ньöбöм вылö субсидияысь унджык, мый урчитöма  тайö Пöрадоклöн 8 пункт серти, том семья лыддьыссьö, мый сылöн эм тырмымöн чöжöс.
10. Том семьялöн аслас да (либö) заёмöн босьтöм сьöм ыдждаыс кö ичöтджык оланінлöн арталан (шöр) донысь, мый лоö  оланін ньöбöм вылö субсидияысь унджык, мый урчитöма  тайö Пöрадоклöн 8 пункт серти, том семья лыддьыссьö, мый сылöн абу тырмымöн чöжöс.

Комиöдіс   Афанасьева Е.Е.

4 841 пас

